
ANJUNG TAMU ONLINE: Kecergasan dan ketangkasan fizikal serta kreativiti 
melibatkan kanak-kanak Brain Train Montessori Care Centre, Changlun Kedah 
terbukti dengan minat yang ditonjolkan mereka. 
 
Keriangan 19 kanak-kanak yang dididik 4 guru mereka berjaya mencuit hati 
tetamu serta staf Welcome Centre setelah disambut meriah. 
 
Sementara itu, tidak dapat dinafikan bagi mengembangkan minat serta 
mencungkil bakat kanak-kanak ini, guru yang komited, penyayang dan tinggi 
tahap kesabaran diperlukan. 
 
“Pendedahan tentang kampus hijau dengan alam flora dan fauna bertepatan 
dengan tema pembelajaran  Brain Train untuk Discover UUM,” kata guru 
pengiring, Zalina Ismail. 
 
“Tempat yang menarik untuk kanak-kanak lawati dan semua seronok,” ujar beliau. 
 
Dalam pada itu, selain memupuk nilai-nilai murni, kanak-kanak belajar story telling
sambil melawat. Malah, tidak puas melihat ikan di kolam Welcome Centre, 
seterusnya mereka melawat pula  
kolam itik, taman rusa, kuda dan macam-macam tarikan yang dipromosikan 
sekaligus menyuntik keriangan mereka untuk diceritakan kepada ibu bapa dan 
keluarga setelah pulang.  

